
 সহজে তুমি ৰাম কৰুণা সিন্ধু।

 তোমাত বিনে আন নাহিকে বন্ধু॥৭৮৮

 তোমাৰ কৃপালেশে আমাৰ গতি

 কহয় মাধৱ মূৰুখ মতি॥৭৮৯

কৃপালেশ—দয়াৰ অতি সামান্য অংশ।

মূৰুখমতি–সামান্য বুদ্ধি, একো নাজানা।

 কিমতে ভকতি কৰিবো তোমাত হৰি এ

 মই মূঢ়মতি নজানো তাৰ উপায় ৰাম ৰাম।

 মহা বলৱন্ত দুৰ্ব্বাসনা ঘোৰ হৰি এ

 আমাৰ মনক তেজিয়া দূৰ নাযায় ৰাম ৰাম॥৭৯০

 তোমাৰ মায়ায়ে মন মুহি আছে হৰি এ

 অজ্ঞান আন্ধাৰে পৰিয়া পাৰ নপাও ৰাম ৰাম

 অভয় চৰণে শৰণ পশিলো হৰি এ

 তুৱা গুণ নাম ভকতি প্ৰদীপ চাওঁ ৰাম ৰাম।

ভকতি প্ৰদীপ—যেনেকৈ চাকিৰ পোহৰত আন্ধাৰ দূৰ হয়, তেনেকৈ ভক্তি জন্মিলে অজ্ঞান বা মায়া আঁতৰে; সেয়ে ভক্তি প্ৰদীপৰ লগত তুলনা কৰিছে।

 ভকতি মিনতি প্ৰণতি নজানে হৰি ও

 মোত পৰে জ্ঞানশূন্য হীনমতি নাই ৰাম ৰাম।

 তুমি প্ৰভু কৃপা ৰসৰ সাগৰ হৰি এ

 দিয়া মোক তুৱা পদ-ছায়া তলে ঠাই ৰাম ৰাম॥৭৯২

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ০৭:১০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

